
Editoriala

Neguko goi-mendia ingurune guztiz ederra da, bai-
na aldi berean, bere ezaugarrien artean, arrisku ob-
jektiboak daude, eta hauetan bereizgarrienak
elurrolde edo elur-jausiak dira. Elur jausiak Espai-
nian bestelako izenak daukate: allau Katalunian,
laueg Araneko bailaran, lurte Aragoan, argayo As-
turias eta Leonen edo muelda Kastilan, besteak
beste.

Elur jausiak Iberiar gailurreria desberdinetan izaten
dira (Pirineo, Kantauri Gailurreria, Sistema Zen-
trala, Sierra Nevada, Galaiko Mendigunea) baina
bereziki, Huesca, Lleida eta Gironako Pirineoetan
eta Picos de Europan sarriago gertatzen dira, non
historikoki, eragin ekonomiko eta sozial gehien izan
duten lekuak diren.

Elur jausiei atxikitzen zaien arriskua 3 ataletan kla-
sifikatu daitezke: biztanleak dituen zonaldea me-
hatxatzen duena (noizbehinka edo betirako) ala nola
komunikazio harresia eta bestelako infraestruktu-
rak mehatxatzen dituena (Igogailu mekanikoak,

eskiatze pistetako etxolak, ...); ingurune naturala
mehatxatzen duena (basoak bereziki); eta azkenik,
goi-mendian negu kirol ekintzak egiten jarduten du-
ten pertsonak mehatxatzen dituena (oin erraketaz
edo oinez doazen ibiltariak, alpinismoa, hizotz gai-
neko eskalada, eski alpinoa edo eta zeharkako es-
kia egiten dutenak).

Eski nordikoa eta alpinoa praktikatzen diren ere-
muetan, elur jausiei lotuta dagoen arriskua txikia-
gotua eta kontrolatua egoten da ekintza desberdinei
esker (nahita sortutako elur jausiak, arrisku ere-
muen itxiera, eta abar).

Elur jausiei loturik doazen arriskuen kudeaketa lan
konplexua eta diziplina anitzekoa da, bere baitan,
elur jausiak gertatzeko erraztasuna daukaten zo-
naldeen kartografia, fenomenoaren aurreikustea,
babeserako egituren eraikitzea, eta nahita sortutako
elur jausiak kontutan hartzen dira. Ala ere, guztia-
ren aurretik, fenomenoa eta honen zergatiak eza-
gutu behar dira.

Gida honek, arrisku naturalak kudeatzeko beha-
rrezkoak diren jarraibideak emateaz gain, ezaguera
hauetara lehendabiziko hurbilketa bat, besterik ez
du izan nahi.

Elurra hidrometeoro bat da, maluta txuri bezala ho-
deietatik eroritako prezipitazio solidoak dira, ge-
hienek hizotz kristal adarkatu itzura daukate. Elurrak
erortzerakoan, helizeak eta kiribilak deskribatzen
ditu, eta malutek zentimetro bateko eta lau zenti-
metro arteko diametroa daukate. Lur gainean me-
tatzen da, lodieran hazten den geruza harro bat
bilakatzen. Noizbehinka, elurra urtu egiten da zo-
lua ukitzerakoan eta ez da pilatzen. Hizkera arrun-
tean “ez du mamitu” esaten da.

Elurra hodeietan sortzen da, bertan dagoen ur ba-
porea 0 °C-z zeharo azpitik argi dauden tenpera-
turatan solido fasera pasatzerakoan; prozesu hau
alderantzizko sublimazio deitzen da. Ur likidoa
subfusio tenperaturan egotean (tenperatura negati-
boetan) hizotz kristalen haundiketan laguntzen du,
milimetro batzuen tamaina lortzen duten arte.

Elur kristalen itsura, tenperatura, hezetasun erlati-
boa eta airearen mugimendu bertikalen arabera
suertatzen da.

Bost itsura nagusienak, plaketak, izarrak, orratzak,
zutabeak eta azkenik elur pikortsua dira. Bakoitza-
ren jatorria eta egitura guztiz desberdina da.

Elurteen jatorria hodei estratiformeetan egon dai-
teke oinarritua, altostratos eta nimbostratos alegia.
Bestela, hodei cumuliformeetan oinarritua, norma-
lean cumulonimboak, non, kasu honetan, ekaitzez
lagunduak joan daitezkeen eta pikortutako elur za-
parradak bezala izan daitezkeen.

Elurra lurrean dagoenean, modu desberdinetan eral-
datzen da eta azalean dagoen geruzaren ezauga-
rrien arabera ezagutzen da.

Horrela, ohizkoa izaten da “hauts elurrari” buruz
hitz egiten entzutea, hau hotz eta kohesio gutxire-
kin mantentzen denean, eta “udaberriko elurra” urtu
xamar dagoenean.


